
Sud Bosne i Hercegovine

Суд Босне и Хецеговине

Broj: S1 3 Iž 049823 24 Iž                                                                              
Sarajevo, 07.11.2024. godine



 

Sud Bosne i Hercegovine u Sarajevu, u vijeću apelacionog odijeljenja sastavljenom od sudija Dinke Bešlagić-Čovrk kao predsjednice vijeća, Vesne Trifunović i Hilme Vučinića kao članova vijeća, odlučujući o žalbi i sa sjedištem u Bihaću ul. Bosanska br. 7 koju zastupa ovlašteni predstavnik Zibija Muslić-Bibanović izjavljenoj protiv zaključka Centralne izborne komisije Bosne i Hercegovine broj: 05-01-07-5-2324/24 od 30.10.2024.godine donesenog po prigovoru za kršenje odredbi člana 7.4 stav 1 tačka 3. Izbortnog zakona, na nejavnoj sjednici, održanoj dana, 07.11.2024. godine, donio je
R J E Š E N J E

Žalba se odbija.

O b r a z l o ž e n j e

Zaključkom Centralne izborne komisije Bosne i Hercegovine broj i datum navedeni u uvodu, prigovor zaprimljen od strane političkog subjekta Stranka demokratske akcije OO Bihać od 08.10.2024. godine, smatra se da nije ni podnesen.
Protiv ovog zaključka žalbu je blagovremeno podnio Gradski odbor SDA Bihać zbog netačno utvrđenog činjeničnog stanja i pogrešne primjene materijalnog prava. Ukazuju da su na traženje CIK-a blagovremeno dostavio akt broj 10-186/24 u kome dodatno pojašnjava dokaze upućene u prigovoru, pa je nepravilno utvrđenje u zaključku da žalilac nije otklonio nedostatke. Smatraju da su dokazali da je kandidat Armin Amidžić na Facebooku uputio objavu u vrijeme izborne tišine. Činjenica da Centralnaizborna komisija ulaskom u profil imenovanog kandidata nije utvrdila postojanje objave ne znači da objva nije izvršena. Predlažu da se žalba uvaži  i usvoji prigovor žalioca podnijet protiv počinioca povrede Izbornog zakona. 
U odgovoru na žalbu, Centralna izborna komisija Bosne i Hercegovine predložila je da Sud žalbu odbije kao neosnovanu jer je zaključak donesen na pravilan i zakonit način.
Žalba nije osnovana.

Prema stanju u spisu proizilazi da Stranka demokratske akcije OO Bihać podnijela Centralnoj izbornoj komisiji BiH dana 08.10.202.4 godien prigovor u kome je navela da je dana 06.10.2024. godine kandidat za GV grada Bihaća Armin Amidžić u periodu od 15,00 do 19,00 časova slao poruke građanima i time je prekršio odredbe člana 7.4. stav 1 tačka 3 Izbornog zakona BiH. 
Postupajući po prigovoru CIK BiH je utvrdila da podnesak sadrži nedostatke jer nije vidljiv datum povred i nedostaju dokazi o slanju poruka građanima, usljed čega je podnosilac prijave pozvan,  u skladu sa članom 60 stav 1 Zakona o upravnom postupku i člana 6 stav 5 Uputstva o procedurama za rješavanje poprigovorima i žalbama podnesenim ozbornim komisijama, da otkloni uočeni nedostatak. 

Nakon prijema akta od 21.10.2024. godine Centralna izborna komisija BiH je utvrdila da je podnosilac prigovora dostavio iste dokaze u pogledu objave na Facebooku, te da nije dostavio dokaze o slanju poruka građanima. Na utvrđenja da nisu otklonjeni nedostaci, primjenom člana 60 stav 2 Zakona  o upravnim sporovima i člana 6 stav 5 Uputstva, donesen zaključak da se smatra da prigovor nije ni podnesen.

Žalba političkog subjekta Gradskog odbora SDA-Stranke demokratske akcije Bihać neosnovano pobija pravilnost i zakonitost zaključka. Ovo iz razloga jer iz stanja spisa proizilazi da je u pogledu objave na društvenoj mreži Facebook žalilac ponovno dostavio isti snimak ekrana, kao uz prigovor, iz koga proizilazi da je Armin Amidžić objavu izvršio u 16 i 51 sat, ali nema oznake datuma objave. Nadalje, proizilazi da na ponovno traženje CiK BiH žalilac nije dostavio ni jedan dokaz koji potvrđuje navode prigovora o slanju poruka građanima od strane Armina Amidžića putem bilo kog drugog medija, sredstva ili društvene mreže. Time i prema zaključku apelacionog vijeća žalilac nije otklonio nedostake pa su se ostvarile zakonske pretpostavke da se smatra da prigovor nije ni podnesen, propisane članom 60 stav 2 Zakona o upravnom postupku (Sl. glasnik BiH 29/02 sa izmjenama) i člana 6 stav 5 Uputstva o procedurama za rješavanje po prigovorima i žalbama podnesenim izbornim komisijama (Sl. glasnik BiH 31/24 sa izmjenama).
Neosnovano je ukazivanje žalbe da sadržaj objave i podaci koje je sam CIK objavio o izlaznosti glasača u izbornoj jedinici Bihać potvrđuju postojanje povrede, budući da bez relevantnog dokaza da je objava izvršena upravo u vrijeme izborne tišine ne može se utvrditi odgovornost za postupanje protivno zakonskoj odredbi. Konačno Centralna izborna komisija je prihvatila žaliočev nepotpun prigovor za postupanje po službenoj dužnosti pregledom profila na društvenoj mreži Armina Amidžića i nije utvrdila postojanje objave.  
          Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredbe člana  81 stav 1 Zakona o upravnim sporovima Bosne i Hercegovine (Službeni glasnik BiH,  broj 19/02 -74/10), valjalo odbiti.

                                                                                      PREDSJEDNICA VIJEĆA

                                                                                                S U D I J A

                                                                                        Dinka Bešlagić-Čovrk
Sud Bosne i Hercegovine, Sarajevo, ul. Kraljice Jelene br. 88

